
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
দেখবি ওখানে ? অপু, অপ্রতিভা মুখে বলিল, আয় না। ওরা কি বলছে শুনি ? ওরা কত গল্প জানে, জানিস ? আয় না
রাজু রায়ের পাঠশালার সেই দিনগুলি হইতে বয়স্ক লোকের গল্পের ও কথাবার্তার প্রতি তাহাব প্রবল মোহ আছে-একটা বিস্তৃততর, অপরিচিত জীবনের কথা ইহাদের মুখে শোনা যায়। অপু ছাডিয়া যাইতে রাজী নয়বাসবিহারীর দল অগত্যা তাহাকে ফেলিয়া চলিয়া গেল।
সুশ্রী চেহারার ভদ্রলোকের ছেলে দেখিয়া মুচিরা খুব খাতির করিল। খেজুর-বস খাইতে আসিয়াছে ভাবিয়া মাটির নতুন ভঁাড ধুইয়া জিরান কাঠের টাটক রস লইয়া আসিল । ইহাদের কাছে অপু আদৌ মুখচোরা নয়। ঘণ্টাখানেকের উপব সে তাঁহাদের সেখানে দাড়াইয়া দাড়াইয়া গুড জাল দেওয়া দেখিল ।
মামজোয়ানের মেলায় পৌছিতে তাহার হইয়া গেল বেলা বারোটা। প্রকাণ্ড মেলা, ভয়ানক ভিড ; রৌদ্রে তিন ক্রোশ পথ হাটিয়া মুখ রাঙা হইয়া গিয়াছে, সঙ্গীদের মধ্যে কাহাকেও সে খুজিয়া বাহির করিতে পারিল না। ক্ষুধা ও তৃষ্ণ দুই-ই পাইয়াছে, ভাল খাবার খাইবার পয়সা নাই, একটা দোকান হইতে সীমান্য কিছু খাইয়া এক ঘটি জল খাইল । তাহার পর একটা পাখীর খেলার তাবুব ফাক দিয়া দেখিবার চেষ্টা করিল-ভিতরে কি খেলা হইতেছে। একজন পশ্চিম লোক হাঁটাইয়া দিতে আসিল ।
অপু বলিল, কত ক’বে নেবে খেলা দেখতে ?--দু’পয়সা দেব-দেখাবে ? লোকটি বলিল, এখন খেলা শুরু হইয়া গিয়াছে, আধঘণ্টা পরে আসিতে । একটা পানের দোকানে গিয়া জিজ্ঞাসা করিল, যাত্রা কবে বসবে জানো ? বৈকালে লোকের ভিড খুব বাডিল । দোকানে দোকানে, বিশেষ কবিয়া পানেব দোকানগুলিতে খুব ভিড়। খেলা ও ম্যাজিকেব। তাবুগুলিব সামনে খুব ঘণ্টা ও জয়ঢাকা বাজিতেছে। অপু দাডাইয়া দাড়াইয়া দেখিতে লাগিলএকটা বড় তাবুর বাহিরে আলকাতারা-মাথা জন দুই লোক বাঁশেব মাচাব উপব দাডাইয়া কৌতুহলী জনতার সম্মুখে খেলার অত্যাশ্চযতা ও অভিনবত্বে নমুনা স্বৰূপ একটা লম্বা লাল-নীল কাগজেব মালা নানা অঙ্গভঙ্গিসহকারে মুখ হইতে টানিয়া বাহির করিতেছে।
সে পাশেব একটা লোককে জিজ্ঞাসা করিল, এ খেলা ক’” য়সা জানো ? নিশ্চিন্দপুরে থাকিতে বাবার বইয়ের দপ্তরে একখানা পুরাতন বই ছিল, তাহার মনে আছে, বইখানার নাম 'রহস্য লহরী’ । রুমাল উড়াইয়া দেওয়া কাটামুণ্ডুকে কথা- এক ঘণ্টার মধ্যে আম-চারায় ফল-ধারানো প্রভৃতি

